ՀԻՄՆԱՎՈՐՈՒՄ

«ԱԲՈՎՅԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՍԱՐԱԼԱՆՋԻ ՓՈՂՈՑԻ ԹԻՎ 18/8 ՀԱՍՑԵՈՒՄ ԳՏՆՎՈՂ ՋՐՄՈՒՂԿՈՅՈՒՂՈՒ ՎԱՐՉԱԿԱՆ                                     ՇԵՆՔ-ՇԻՆՈՒԹՅՈՒՆՆԵՐԸ ԵՎ ԴՐԱՆՑ ՊԱՀՊԱՆՄԱՆ ՈՒ ՍՊԱՍԱՐԿՄԱՆ ՀԱՄԱՐ ԱՌԱՆՁՆԱՑՎԱԾ ՀՈՂԱՄԱՍՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ»  ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
       Աբովյան համայնքում 2017 թվականի հունվարի 1-ից ջրամատակարարման և ջրահեռացման ծառայությունները մատուցվում են «Վեոլիա Ջուր» փակ բաժնետիրական ընկերության կողմից։

    Հաշվի առնելով «Վեոլիա Ջուր» փակ բաժնետիրական ընկերության գլխավոր տնօրենի ժամանակավոր պաշտոնակատարի գրությունը (մուտք՝ 2019 թվականի մայիսի 3-ի N Տ-188) և այն հանգամանքը, որ «Վեոլիա Ջուր» փակ բաժնետիրական ընկերությունը առաջարկում է Աբովյանի համայնքապետարանի հետ կնքել տարածքի վարձակալության պայմանագիր, իսկ վարձավճարի փոխարեն պատրաստակամ է վերանորոգել մասնաշենքի 1-ին և 2-րդ հարկերը, ինչպես նաև բարեկարգել տարածքը,
անհրաժեշտություն է առաջացել Աբովյան համայնքի սեփականություն հանդիսացող (հիմք՝ 2010 թվականի նոյեմբերի 1-ի N 2669025 վկայական) Սարալանջի փողոցի թիվ 18/8 հասցեում գտնվող կոմունալ ենթակառուցվածքների սպասարկման նպատակային նշանակության 1602,0 քառակուսի մետր մակերեսով  ջրմուղկոյուղու վարչական շենք-շինությունները  և դրանց պահպանման ու սպասարկման համար առանձնացված էներգետիկայի, կապի, տրանսպորտի և  կոմունալ ենթակառուցվածքների օբյեկտների նպատակային նշանակության 8829,4 քառակուսի մետր մակերեսով կոմունալ ենթակառուցվածքների սպասարկման հողամասն անհատույց օգտագործման իրավունքով, մինչև 2024 թվականի դեկտեմբերի 31-ը տրամադրել «Վեոլիա Ջուր» փակ բաժնետիրական ընկերությանը՝ մինչև 2020 թվականի դեկտեմբերի 31-ը ընկերության կողմից  նշված անշարժ գույքի  վերանորոգման և բարեկարգման աշխատանքներ կատարելու պայմանով։

    «Աբովյան համայնքի սեփականություն հանդիսացող Սարալանջի փողոցի թիվ 18/8 հասցեում գտնվող ջրմուղկոյուղու վարչական շենք-շինությունները և դրանց պահպանման համար առանձնացված հողամասն անհատույց օգտագործման իրավունքով տրամադրելու մասին» Աբովյան համայնքի ավագանու որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում։ 

          «Աբովյան համայնքի սեփականություն հանդիսացող Սարալանջի փողոցի թիվ 18/8 հասցեում գտնվող ջրմուղկոյուղու վարչական շենք-շինությունները և դրանց պահպանման համար առանձնացված հողամասն անհատույց օգտագործման իրավունքով տրամադրելու մասին» Աբովյան համայնքի ավագանու որոշման նախագծի ընդունման առնչությամբ Աբովյան համայնքի բյուջեի եկամուտներում և ծախսերում փոփոխություններ չեն առաջանում։
                ՀԱՄԱՅՆՔԻ ՂԵԿԱՎԱՐ                                        Վ. ԳԵՎՈՐԳՅԱՆ

